
Fasnacht 2024

es liggt ebbis 
in dr Luft

Fasnacht an mym Rhy
Und mir sinn derby
Joor fir Joor am Waagebau
Zeedel, Goschdyym sinn e Schau
Basler Fasnacht und mir sinn derby
Basler Fasnacht und mir sinn derby

Mir sinn wider doo
Scheen sinn ihr alli koo
Joor fir Joor im glyyche Lokaal
Joor fir Joor im glyyche Saal
Das gits z Basel – z Basel an myym Rhyy
Das isch Fasnacht und mir sinn drbyy

Wottsch e bsundre Raiz
Goosch z Oobe in e Baiz
Mir intrigiere queer dur dStadt
E mängge Bebbi findets glatt
Schineblooser jo das mecht i syy
Schineblooser jo das mecht i syy

de Susy fir die fyne Pointe,

em Larvemacher    fir d Larve,

dr Schnidere Daniela Steinegger

em Cello fir dFötteli

und de Anita fir sLayout. 

Drugg:

Es liggt ebbis in dr Luft – Fasnacht 2024

3. März 2024

Hitt muess in Basel – nundefaane
E neije Regierigsprääsi aane
Falls e Birgerliche sRenne macht
Goots im Herbscht erscht rächt um dMacht

1. Abrille 2024

Sliggt ebbis in dr Luft
E bsundere Fasnachts-Duft
Näggscht Joor dien mir jubiliere
Denn deerfe uns alli gratuliere

25. Mai 2024

E Huffe Lytt – fascht hundertduusig
Rotblaui Goschdyym und tolli Muusig
E Druggede wie am Morgestraich
Gäll FCB – das wär kai Saich

14. Juni 2024

An dr Europamaischterschaft bi de Schwoobe
Kämpfe au dSchwizer um e Plazz wyt oobe
dChance sinn guet – si könnte, wenn si wette
Doch wette mr nit um s welle wette

20. Juli 2024

Im Juli gits zBasel ganz e toll Fescht
Mit vyyle musikalische und bsundere Gescht
Die dien denn am Samschtig dur dStadt flaniere
Und dParade vom Basel Tattoo zelebriere 

23.–25. Auguscht 2024

Syt achtevierzig Joor beraits 
Hett das Strossefescht sy bsundere Raiz
Am Kloschterbärg wird gfyyrt und gfeschtet
Und kunterbunti Kulinarik teschtet

Septämber 2024

Dr 1650. Geburtsdaag vo unserer Stadt
findet aigetlig sganz Joor statt
Will niemerds waiss, wenn me soll feschte
Finde mir e Fescht im Septämber am beschte

20. Oggtoober 2024

Und wiider gits in Basel Waale
Au dr neji Prääsi lyydet Quaale
Wenn er Päch hett – es kennt jo syy
Isch sy Amtszyt scho vrbyy

Novämber 2024

Nass-kalt isch sNovämber-Wätter
Zem uffwärme bruuchsch e Kaffi Jätter
Doch segglisch wytter Schritt fir Schritt
Und machsch am Basler Stadtlauf mit

6. Dezämber 2024

Dr Santigklaus kunnt hitte
Dur dLange Erle gritte
Är bindet sEseli an e Stamm 
Und kunnt denn zFuess vom Wiisedamm 
(Esther Preiswerk, 1887 bis 1974)

27. Jänner 2025

Bim Käppeli Joch gumpt stolz und styff
Nääbem Wilde Maa und Lai dr Gryff
Und dausig Basler lache
Ab dääne alte Sache  
(Anna Keller 1879 bis 1962)

Hornig 2025

Sgoot nimm lang – denn ischs so wyt
Denn kunnt fir uns die scheenschti Zyt
Scho knischterets lyyslig in dr Luft
Schmeggsch en scho – dää Fasnachtsduft?

10.3.2025 bis 12.3.2025

Und jezz isch ändlig Morgestraich
sHärz duet pepperle und dKnei sinn waich
50 Joor – mir dien jubiliere
Und ihr alli deerfet uns gratuliere

Basel hett e Bundesroot
dBindner sinn ganz druurig
Basel hett e Bundesroot
Dr Jositsch wurmts ganz schuurig

www.schineblooser-waggis.ch

grindet 1975

Hornig 2024 Meerz Abbrill Mai Juno Julai Augschte Sebtämber Oggtober Novämber Dezämber Jänner 2025

